
Ireo tsy mety ataon’ny fitondrana Rajoelina 

nampita ny ahiahiny amin’ny OIF ny antoko TIM

Nandefa taratasy ho an’
ny Organisation Interna-
tionale de la Francopho-
nie (OIF) ny antoko Tiako
i Madagasikara (TIM) ny
sabotsy 18 martsa 2023
lasa teo, taorian’ny het-
sika famoretana nataon’
ireo mpitandro filaminana
teny Itaosy Antananarivo
Atsimondrano, nanaka-
nana ny hetsika nokara-
karain’ireo mpikatroka
ComTIM. Baikon’ny fiton-
drana jadona Andry Ra-
joelina no azon’izy ireo,
taratry ny fahatahorana
ny ezaka miha-mahazo
laka ataon’ny TIM, ny
amin’ny fametrahana fifi-
dianana madio sy manga-
rahara eken’ny rehetra
hoy ny fanambarana no-
soniavin’ny sekretera je-
neraly Rina Randriama-
sinoro:
“Lafin-javatra maro no
mbola mampanahy ny an-
toko TIM amin’izao anka-
toky ny fifidianana 2023

izao:
– enina herinandro tao-
rian’ny datim-pifidianana
navoakan’ny CENI dia
mbola tsy misy hatreto ny
fanapahankevitra avy
amin’ny governemanta,
ny amin’ny fiantsoana ny
olompirenena hifidy; izany
hoe mbola baraingo ny
datin’ny 9 novambra na-
voakan’ny CENI, izay
nankatoavin’ny HCC ha-

natanterahina ny fifidia-
nana ho filoham-pire-
nena;
– mbola tsy misy resaka
koa ny datim-pidianana
ben’ny tanàna, izay to-
kony ho atao amin’ity
taona ity;
– tsy ampy ny tetibolan’ny
CENI hanatanterahina ny
fifidianana mitentina 45
miliara ariary, araka ny
voasoratra ao anaty ny te-
tibolam-panjakana; mbola
baraingo ny fanampiana
ara-bola avy amin’ireo
mpiara-miombonantoka,
na ny “basket fund”.
– tsy mendrika ary tsy to-
mombona avokoa ny
fomba fiasan’ireo rafitra
mikarakara fifidianana eto
Madagasikara.
– voasakantsakana sy
iharan’ny ramatahora
amin’ny alalan’ny mpitan-
dro filaminana hatrany, ny
hetsika ara-politika rehe-
tra izay ataon’ny antoko
politika avy amin’ny fano-

herana.
– ny avy amin’ny mpiton-
dra fanjakana anefa anki-
lan’izay dia efa manao
fampielezankevitra mialo-
han’ny fotoana, tsy misy
teritery ary amin’ny ala-
lan’ny fitaovam-panja-
kana no anatanterahiny
izany
– tsy mbola mampiseho
ny fahavononany hiatrika
ny fikaonandoham-pire-
nena, izay efa takian’ny
hery velona misy eto
amin’ny firenena ny fiton-
dram-panjakana;
Nankasitraka ny OIF kosa
amin’ny fahavononany
hanaramaso ny “logiciel”
ampiasain’ny CENI, amin’
ny fanavaozana manon-
tolo ny lisitry ny mpifidy ny
antoko TIM.
Manentana ny OIF ha-
trany hanaramaso ny pit-
sompitsony rehetra ma-
nodidina ny fifidianana ny
antoko TIM.

Ny Valosoa

Fiainam-pirenena

Tsy misy mandeha amin’izay

laoniny…

Ny Valosoa sy fakafakaAnTOkO TIM Teny ITAOsy-UnIs

Olona 2 safotra noho ny lakrimôzenan’ny herim-pamoretana

N
a nisy ny fanakanana nataon’ny herim-pamore-
tan’ny fitondrana, nibahana ny hetsika nataon’ny
antoko TIM tao Avarabohitra Itaosy-Unis Antana-

narivo Atsimondrano ny sabotsy teo, tontosa ihany
izany hetsika izany, izay natrehan’ny filoha Marc Ra-
valomanana, ny avy amin’ny birao poltikan’ny antoko
nahitana ny sekretera jeneraly Rina randriamasinoro
sy ny mpandrindra nasionaly Jean Claude Rakotoni-
rina, ireo depiote TIM notarihan’ny filohan’ny vondrona
parlemantera Fetra Ralambozafimbololona, ireo ben’ny
tanàna eny Itaosy-Unis. Toerana an’olon-tsotra no no-
sakanan’ireo mpitandro filaminana tamin’izany, tsy na-
naiky ny vahoaka nanatrika teo ka niditra ihany,
nandritra izany no nirefotra ny entona mandatsa-dra-
nomaso n any baomba lakrimôzena, vokany: olona roa
no safotra vokatr’izany fipoahana izany, ny iray lehi-
lahy, ny iray faharoa vehivavy. Noho izao ramatahora
nataon’ny fitondrana Rajoelina izao indray, nanambara
ny filoha Marc Ravalomanana fa:” hisy ny paikady izay
omena anareo mpikatroka atsy ho atsy, miainga avy
any amin’ny kaominina…
Aleo aho hilaza ny zavamisy any ivelany. Ataoko tsara
tantara. Rahampitso aho dia efa hihaona amin’ny OIF,
hihaona amin’ny Nations-Unies." Fitondrana mitanila
sy miangatra no misy eto hoy ihany izy, tsy avela
hanao fanentanana momba ny fifidianana ny TIM, nefa
ny mpiara-dia amin’ny fitondrana tsy misy sakana mi-
hitsy na kely aza rehefa mamory olona na anaty trano,

indrindra fa an-dalambe. Ankoatra izany, mbola nana-
mafy ny fanentanana ny rehetra hisoratra anarana
amin’ny lisi-pifidianana ny filoha nasionalin’ny antoko
TIM ho an’izay mbola tsy nahavita an’izany eny ani-
von’ny fokontany. Fantatra nandritra izany koa, fa eny
Ambohimanarina indray ny fotoana manaraka amin’ny
faran’ny herinandro izao, ary mbola anaty toerana mi-
fefy sy an’olon-tsotra ihany, ka tokony tsy ho sakanana
mpitandro filaminana hoy ireo nandaha-teny.

Isambilo

Ny filoha Marc Ravalomanana teny Itaosy-Unis, 
ny sabotsy teo.

Ny sekretera jeneralin’ny
antoko TIM, Rina 

Randriamasinoro.

Fiarahabana ny ben’ny tanànan’Ivato

Feno hipoka ny espace nanatanterahana ny fotoana

Feno hipoka ny Espace
Le Millenium Fitarihana
Ivato ao amin’ny distri-
kan’Ambohidratrimo, nan-
dritra ny fiarahabana
tratry ny taona ny ben’ny
tanànan’Ivato Penjy Ran-
drianarisoa ny alahady
teo, tsy antonona ny tao
an-trano, maro ihany koa
ireo teny an-tokontany.
Nantanteraka izany fiara-
habana izany ny solonte-
nan’ny antoko politika
misy ao amin’ity tanàna
ity, ny fikambanana sami-
hafa, ny namana sy ta-
paka, olon-tsotra,… Ni-
tondra izay fiarahabana
ny ben’ny tanàna izay ny
avy amin’ny antoko HVM,

ny avy amin’ny IRD, ny
TIM, ny AKFM, ny AVI, ny
fikambanana Hafari, ny fi-
kambanana Grand Sud-

Est, ny FIBE: fikambanan’
ny Betsileo ao Ivato, ny
Destiny Ivato, sy ny maro
hafa… Izany hoe: avy amin'

ny ankolafin-kery sami-
hafa izy ireo kanefa ma-
hatsiaro ho tompon'an-
draikitra amin'ny fampan-
drosoana ny tanàna, ka
dia izao tonga nirary so
any ben’ny tanàna Penjy
Randrianarisoa izao, no-
ho ny Asaramanitry ny
taona vaovao. Nankasi-
traka ny rehetra ny ben’ny
tanàna tamin’io fotoana io
ary nosoritany fa miainga
ao Ivato ny fampihava-
nana, mbola tsy nisy ha-
tramin’izay ny fampihao-
nana sokajin’olona sy an-
toko politika ary fikamba-
nana maro samihafa toy
izao hatramin’izay.

Niaina

Ambanja faritra Diana

Tafapetraka avokoa ny filohan’ny
COMTIM miisa 24

Dia ireny niara-nahita sy nandre ireny ny redire-
din’ny filohan’ny Repoblika Rajoelina, izay nampiho-
mehy sy nahatsikaiky ny maro. Eny, hatramin’ny
tanora aza nisy latsa-kehy mihitsy isaky ny mahat-
siaro ny nambarany tamin’iny herinandro lasa iny.
Ny anti-panahy dia nitampim-bava, fa noho ny fam-
pifangaroany ny teny ambara imasom-bahoaka sy
ny lafiny ara-panahy. Mazava loatra, fa manan-kam-
bara be dia be amin’ireny, ny olom-pirenena tena ao
anaty finoana kristiana marina. Toy izany koa ireo
mpamakafaka mpanaraka ny raharaham-pirenena,
izay manana ny fiheverany sy ny fandrefesany ny
toe-tsainy. 
Nisarika ny saina hatrany ihany koa ny fomba fisai-
nan’izao fitondrana izao manoloana ny vahoaka ma-
lagasy malagasy, izay misy atao zanak’Ikalahafa sy
fiangarana. Fitondrana mpanavakavaka tsotra izao
ity fitondrana Rajoelina ity, satria misy avelany ma-
lalaka manao hetsika, ary misy sakanany sy ilany
vaniny amin’ity resaka taratasy fahazoan-dalana ity
hatrany. Fahazoan-dalana izay tsy tokony hisy veli-
vely anefa ary tsy tokony hoangatahina akory. Ni-
tranga sy nanjo ny antoko Tim indray izany tamin’ny
sabotsy 18 Martsa lasa teo teny Itaosy. Midika ny
zava-misy fa mirefarefa be mihitsy ankehitriny ny
fomba itantanana ny vahoaka sy indrindra ny fire-
nena, fa tsy amin’ny tokony ho izy manana ny len-
tany sy ny hasiny. Fitondrana mampietry
voninahi-pirenena. 
Tsy atao hahagaga velively, raha nilaza ny mpitarika
antoko politika avy amin’ny mpanohitra, fa tsy misy
raharaha mandeha amin’ny laoniny intsony eto
amin’ity firenena ity amin’izao fotoana izao. Ary tsy
amin’ny sehatra politika ihany, fa saika amin’ny se-
hatra rehetra. Tamin’izao fitondrana izao no nisiana
fitakiana vola sy kahie eny anivon’ny Cisco, ho
an’ireo mpianatra hanàla fanadinam-panjakana toy
ny Bepc. Tsy mbola fahita taloha na tsy mbola na-
henoina, fa ny mpiadina no miantoka kahie hanao-
vana vakiraoka ary alefa mialoha any. Mbola
nitakiana vola ihany koa izy ireo, ny re 3000 Ariary
hiatrehany ny “examen blanc”. Mifanohitra be ihany
amin’ny filazana ny tsy fampandoavana vola
amin’ny seha-pampianarana nodradradradraina
tany aloha anefa izany. Eny amin’ny Tobim-pahasa-
lamana fototra na CSB aza hatramin’ny zavatra ma-
dinika andoavan’ny marary vola, ary niharan’izany
hatramin’ireo mpianatra ihany koa. Inona intsony
araka izany no zava-mandeha eto? Vao mainka
niha- nihitsoka lalina noho teo aloha ny firenena, ary
tsy tafaverin’izao fitondrana izao velively ny tahan’ny
fitomboan-karena sy fivoaran’ny firenena efa niha-
nisongadina, saingy nofinganin’ny mpanongam-
panjaka tany amin’ny taona 2009. Tsy tokony ho
vitavita ho azy izany, fa tena famotehana firenena
tsotra izao ny nataon-dry Rajoelina mpanimba fire-
nena.  

Sôh’son

Santionan’ireo sokajin’olona niarahaba ny ben’ny 
tanànan’Ivato ny alahady teo.

Manetsika ny rafitra eny
ifotony koa amin’izao fo-
toana ny antoko TIM aty
amin’ny distrikan’Am-
banja faritra Diana. Ni-
vory ireo mpikatroka
TIM ato amin’ny distri-
kan’Ambanja faritra
DIANA ny alahady 19 martsa teo. Nihaona izy ireo,
noho ny tanjona dia ny hamerina ny filoha Marc Rava-
lomanana ho filohampirenena indray, amin’ny fifidia-
nana ho avy amin’ity taona ity. Ankoatra izany, efa
tafapetraka avokoa ireo filohan’ny COMTIM eo ani-
von’ny kaominina miisa 24 mandrafitra ny distrikan’
Ambanja , ary voasolontena tao avokoa ireo filoha tsi-
rairay ao anatin'izany. Vonona izy ireo hanentana ny
olom-pirenena, mba hisoratra anarana anaty lisi-pifi-
dianana ary hampandany ny filoha Ravalomanana in-
dray hitondra ny firenena.

Charly Odilon


